
Shri Tripurasundarisannidhya Stava

ஶ்ரீத்ரிபுரஸுந்த³ரீஸாந்நித்⁴யஸ்தவ:

ஶ்ரீக³ணேஶாய நம: ।
ௐ க ஏ ஈ ல ஹ்ரீம் ஹ ஸ க ஹ ல ஹ்ரீம் ஸ க ல ஹ்ரீம் ஶ்ரீம் ।
கல்பபா⁴நுஸமாநபா⁴ஸ்வரதா⁴ம லோசநகோ³சரம்

கிம் கிமித்யதிவிஸ்மிதே மயி பஶ்யதீஹ ஸமாக³தாம் ।
காலகுந்தலபா⁴ரநிர்ஜிதநீலமேக⁴குலாம் புர:
சக்ரராஜநிவாஸிநீம் த்ரிபுரேஶ்வரீமவலோகயே ॥ 1॥

ஏகத³ந்தஷடா³நநாதி³பி⁴ராவ்ரு’தாம் ஜக³தீ³ஶ்வரீம்
ஏநஸாம் பரிபந்தி²நீமஹமேகப⁴க்திமத³ர்சிதாம் ।

ஏகஹீநஶதேஷு ஜந்மஸு ஸஞ்சிதாத்ஸுக்ரு’தாதி³மாம்
சக்ரராஜநிவாஸிநீம் த்ரிபுரேஶ்வரீமவலோகயே ॥ 2॥

ஈத்³ரு’ஶீதி ச வேத³குந்தலவாக்³பி⁴ரப்யநிரூபிதாம்
ஈஶபங்கஜநாப⁴ஸ்ரு’ஷ்டிக்ரு’தா³தி³வந்த்³யபதா³ம்பு³ஜாம் ।

ஈக்ஷணாந்தநிரீக்ஷணேந மதி³ஷ்டதா³ம் புரதோऽது⁴நா
சக்ரராஜநிவாஸிநீம் த்ரிபுரேஶ்வரீமவலோகயே ॥ 3॥

லக்ஷணோஜ்வலஹாரஶோபி⁴பயோத⁴ரத்³வயகைதவாத்
லீலயைவத³யாரஸஸ்த்ரவது³ஜ்வலத்கலஶாந்விதாம் ।

லாக்ஷயாங்கிதபாத³பாதிமிலிந்த³ஸந்ததிமக்³ரத:
சக்ரராஜநிவாஸிநீம் த்ரிபுரேஶ்வரீமவலோகயே ॥ 4॥

ஹ்ரீமிதி ப்ரதிவாஸரம் ஜபஸுஸ்தி²ரோऽஹமுதா³ரயா
யோகி³மார்க³நிரூட⁴யைக்யஸுபா⁴வநாம் க³தயா தி⁴யா ।

வத்ஸ ஹர்ஷமவாப்தவத்யஹமித்யுதா³ரகி³ரம் புர:
சக்ரராஜநிவாஸிநீம் த்ரிபுரேஶ்வரீமவலோகயே ॥ 5॥

ஹம்ஸவ்ரு’ந்த³மலக்தகாருணபாத³பங்கஜநூபுர-
க்காணமோஹிதமாத³ராத³நுதா⁴விதம் ம்ரு’து³ ஶ‍்ரு’ண்வதீம் ।

ஹம்ஸமந்த்ரமஹார்த²தத்வமயீம் புரோ மம பா⁴க்³யத
சக்ரராஜநிவாஸிநீம் த்ரிபுரேஶ்வரீமவலோகயே ॥ 6॥

ஸங்க³தம் ஜலமப்⁴ரவ்ரு’ந்த³ஸமுத்³ப⁴வம் த⁴ரணீத⁴ராத்³
தா⁴ரயா வஹத³ஞ்ஜஸா ப்⁴ரமமாப்ய ஸைகதநிர்க³தம் ।

ஏவமாதி³மஹேந்த்³ரஜாலஸுகோவிதா³ம் புரதோऽது⁴நா
சக்ரராஜநிவாஸிநீம் த்ரிபுரேஶ்வரீமவலோகயே ॥ 7॥

கம்பு³ஸுந்த³ரகந்த⁴ராம் கசவ்ரு’ந்த³நிர்ஜிதவாரிதா³ம்
கண்ட²தே³ஶலஸத்ஸுமங்க³ளஹேமஸூத்ரவிராஜிதாம் ।

காதி³மந்த்ரமுபாஸதாம் ஸகலேஷ்டதா³ம் மம ஸந்நிதௌ⁴
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 8॥

ஹஸ்தபத்³மலஸத்த்ரிக²ண்ட³ஸமுத்³ரிகாமஹமத்³ரிஜாம்
ஹஸ்திக்ரு’த்திபரீதகார்முகவல்லரீஸமசில்லிகாம் ।

ஹர்யஜஸ்துதவைப⁴வாம் ப⁴வகாமிநீம் மம பா⁴க்³யத:
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 9॥

லக்ஷணோல்லஸத³ங்க³காந்திஜ²ரீநிராக்ரு’தவித்³யுதம்
லாஸ்யலோலஸுவர்ணகுண்ட³லமண்டி³தாம் ஜக³த³ம்பி³காம் ।

லீலயாகி²லஸ்ரு’ஷ்டிபாலநகர்ஷணாதி³விதந்வதீம்
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 10॥

ஹ்ரீம்மிதி த்ரிபுராமநுஸ்தி²ரசேதஸா ப³ஹுதா⁴ऽர்சிதாம்
ஹாதி³மந்த்ரமஹாம்பு³ஜாதவிராஜமாநஸுஹம்ஸிகாம் ।

ஹேமகும்ப⁴க⁴நஸ்தநாஞ்சலலோலமௌக்திகபூ⁴ஷணாம்
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 11॥

ஸர்வலோகநமஸ்க்ரு’தாம் ஜிதஶர்வரீரமணாநநாம்
ஶரவதே³வநமந:ப்ரியாம் நவயௌவநோந்மத³க³ர்விதாம் ।

ஸர்வமங்க³ளவிக்³ரஹாம் மம பூர்வஜந்மதபோப³லா
ச்சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 12॥

கந்த³மூலப²லாஶிபி⁴ர்ப³ஹு யோகி³பி⁴ஶ்ச க³வேஷிதாம்
குந்த³குங்மலத³ந்தபங்க்திவிராஜிதாமபராஜிதாம் ।

கந்த³மாக³மவீருதா⁴ம் ஸுரஸுந்த³ரீபி⁴ரிஹாக³தாம்
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 13॥

லத்ரயாங்கிதமந்த்ரராட்ஸமலங்க்ரு’தாம் ஜக³த³ம்பி³காம்
லோலநீலஸுகுந்தலாவலிநிர்ஜிதாலிகத³ம்ப³காம் ।

லோப⁴மோஹவிதா³ரிணீம் கருணாமயீமருணாம் ஶிவாம்
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 14॥

ஹ்ரீம்பராக்²யமஹாமநோரதி⁴தே³வதாம் பு⁴வநேஶ்வரீம்
ஹ்ரு’த்ஸரோஜநிவாஸிநீம் ஹரவல்லபா⁴ம் ப³ஹுரூபிணீம் ।

ஹாரகுண்ட³லநூபுராதி³பி⁴ரந்விதாம் புரதோऽது⁴நா
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 15॥

ஶ்ரீம் ஸுபஞ்சத³ஶாக்ஷரீமபி ஷோட³ஶாக்ஷரரூபிணீம்
ஶ்ரீஸுதா⁴ர்ணவமத்⁴யஶோபி⁴ஸரோஜகாநநசந்த்³ரிகாம் ।

ஶ்ரீகு³ஹஸ்துதவைப⁴வாம் பரதே³வதாம் மம ஸந்நிதௌ⁴
சக்ரராஜநிவாஸிநீம் த்ரிபுரேஶ்வரீமஹமாஶ்ரயே ॥ 16॥

இதி ஶ்ரீமத்ரிபுரஸுந்த³ரீஸாந்நித்⁴யஸ்தவ:ஸம்பூர்ண: ।

